
 Ushbu maqolada moliyaviy barqarorlikni iqtisodiy 

mohiyati, ijtimoiy-iqtisodiy holati, shakllanishining ilmiy 

asoslari, raqobat va sof mono-poliya sharoitida 

ta’minlanishi, alohida mintaqalarda ustuvor yo’nalishi 

sifatidagi jihatlari o’rganilgan va mintaqada moliyaviy 

barqarorlikni ta’minlash xususiyatlarini aniqlash hamda 

uning samaradorligini oshirishga qaratilgan ilmiy-

uslubiy, amaliy takliflarni ishlab chiqilgan.  

Mintaqa byudjeti rivojlanishining asosiy omillari davlatning iqtisodiy potentsiali, aholi 

sonining ko’payishi, urbanizatsiya jarayonining o’sishi bilan belgilanadi. Mintaqa 

byudjetlarining o’sishi to’g’ridan-to’g’ri urbanizatsiya bilan, ya’ni, ijtimoiy - maishiy 

infratizimining kengayishi bilan bog’liq. Umumiy hajmda shahar va ovullar byudjetlarining 

ulushi o’sadi. Oqibatda shahar byudjetlari xarajatlarini keskin o’sishiga olib keladi, 

shaharlarda aholi sonining o’sishi, turar-joy kurish, kommunal – maishiy va obodonlashtirish 

tadbirlarining hajmi keskin ko’payishiga olib keladi. Hozirgi vaqtda mahalliy sanoatni 

rivojlantirish va o’zining daromadlari hajmini ko’paytirishiga katta ahamiyat berilishi asosiy 

yo’nalishlardan biridir. 

Mintaqaviy xokimliklarga asosan ijtimoiy – madaniy sohasi korxonalari bo’ysunadi, 

birinchi navbatda, bu xalq ta’limi va sog’liqni saqlash muassasalaridir. SHuning uchun 

mintaqa byudjetlar xarajatlari asosan ijtimoiy-madaniy yo’nalishda amalga oshiriladi. Shahar, 

viloyat byudjetlarida ularning ulushi taxminan – 50% bo’lsa, qishloq va ovul byudjetlarida 60-

80% ni tashkil etadi. 

 Urbanizatsiya rivojlanganida, xalq ta’limiga xarajatlar ulushi o’sishi an’anasi mavjud 

bo’ladi. Chunki, mintaqa xo’jaligi murakkablashadi, turar joy qurish, kommunal –maishiy 

xizmat hajmlarini oshirish ehtiyoji ko’payadi, asosiy fondlar narxi va uning texnik 

ta’minotining miqdori oshadi. 

 Yirik shaharlarning rivojlanishi – mintaqaviy byudjetlarning o’sishiga xamkorlik 

qiluvchi muhim omildir. Lekin yirik shaharlarda aholiningn ehtiyojlarini borgan sari 

ko’payishini ham inobatga olish zarur. 

 SHaharlarda ishlab chiqarish, kimyo va biologiya sanoatlari rivojlanishi hamda shahar 

aholisining keskin ko’payishi atrof-muhitga salbiy ta’sirini ko’rsatadi. SHuning uchun mintaqa 

byudjetlarda atrof-muhitni muhofaza qilish xarajatlari oshadi. Dolzarb masalalardan biri-

qishloq va shaharlarimizning obodonlashtirish masalasidir. Byudjetdan bu maqsadlarga 

ajratilgan mablag’lardan tejamkorlik bilan foydalanish zarur, bunday mintaqani bo’laklarga 

bo’lib, tanlovlik va raqobatchilik, qiziqtirishni uyg’otish usullari asosida faoliyat olib borish 

kerak. 

 Xo’jalik, tashkilot va korxonalarning mablag’lari mintaqadagi ishlab chiqarish va 

ijtimoiy infratizmni rivojlantirlishning muhim tarkibiy qismidir. 

 Korxona va tashkilotlarning sof daromadi (foydasi) barcha ijtimoiy fondlar 

mablag’larining shakllanishida asosiy rolni o’ynaydi. 

 Ijtimoiy fondlar hisobidan korxona va tashkilotlar turar joy qurilishida, ijtimoiy-

madaniy va maishiy ehtiyojlarini qondirishadi. 

 SHaharlarda sanoat rivojlanayotganida, ularning aholisi ko’payadi. Bu esa shahardagi 

barcha tarmoqlarda ijtimoiy-maishiy xizmat hajmi o’sishi, ularda qayta qurish ishlarini olib 

borish ehtiyoji bo’lishiga va buning oqibatida xarajatlarning ko’payishiga olib keladi. Ba’zida, 

bu xarajatlarni to’liq qoplash imkoniyatlariga mintaqa xokimliklari ega bo’lmaydilar va ular 

mintaqaviy korxona va tashkilotlariga yordam uchun murojaat qilishga majbur bo’lishadi. 

Ko’pchilik xo’jalik rahbarlari shahar ijtimoiy infratizimiga to’g’ri tushunadilar. SHuning uchun 

korxona va tashkilotlar shahar xo’jaligi xarajatlarini qisman o’z zimmalariga olishadi. 

 Oxirgi vaqtda joylarda ijtimoiy infratizim rivojlanishida korxonalarning ulushiy 

ishtiroki usuli keng qo’llanilmoqda. Zamonaviy ijtimoiy-maishiy infratizimning ob’ektlari 

katta hajmli, yuqori darajada murakkab muhandis texnik qurollantirilgan bo’lib, katta 

mablag’larni talab etadi. Bu masalalarni korxonalarning o’zlari hal etisha olmaydi, shuning 

uchun mintaqaviy va korxonalar mablag’larini birlashtirib, masalalarni hal etish usuli keng 

qo’llaniladi. Bunday usul juda tejamli va istiqbollidir. 

 Bu bilan shuni ta’qidlash kerakki, bozor iqtisodiyoti qiyinchiliklari sharoitida ko’pchilik 

korxonalar mablag’larini tejash, mahsulotlar narxini tushirish, raqobatchilikni oshirish 

maqsadida, ularga qarashli ijtimoiy madaniy muassasalar xizmatidan voz kechmoqdalar. Bu 

bilan mintaqa byudjetlariga ushbu xizmatlarni tashkil etish bo’yicha infratizimni 

rivojlantirishga ehtiyoj o’sadi.  

 SHuni aytish kerakki, davlat iqtisodiy krizisdan chiqib moliyaviy ahvolini 

mustahkamlaganidan so’ng, ko’pchilik korxonalar, xodimlarini ijtimoiy-iqtisodiy himoyasini 

kuchaytirish, ijtimoiy infratizimni rivojlantirish maqsadida mintaqa dasturlariga ajratiladigan 

mablag’lari miqdorini ko’paytirishadi. Bu mintaqa moliyasini oshirishda korxonalar 

ahamiyatini yanada oshiradi. 

 Mintaqa ijtimoiy infratizimini rivojlantirish maqsadida korxonalar va mintaqaviy 

byudjetlar mablag’larining birlashtirilishi dolzarb bo’lib qolmoqda. Buning yo’llaridan biri-

ijtimoiy –iqtisodiy rivojlantirish bo’yicha mintaqaviy byudjetdan tashqari fondlarning tashkil 

etilishdir. 

Bunday fondlar qo’yidagicha shakllanadi:  

- korxona, tashkilotlar, fuqarolarning ko’ngilli xayriya tulovlari va badallaridan;  

- mintaqaviy zayom, pul-buyum lotereyalar, auktsionlardan tushgan daromadlaridan;  

- korxona, tashkilot, qishloq xo’jaligi, jamoa xo’jaliklari, jamoa tashkilotlarning ko’ngilli 

ravishda jalb etilgan mablag’laridan;  

- atrof muhit me’yorlarini, tarixiy ob’ektlardan noqonuniy foydalanish va boshqa 

nuqsonlar uchun undirilgan jarimalardan. 

Bunday fondlar mintaqaviy vakolat organlari qarorlariga muvofiq joriy etiladi va ular 

tomonidan maxsus tayinlangan boshqaruv kollegial hay’ati fondni boshqaradi. Kollegial hay’at 

tarkibiga mintaqa hokimligi va manfaatdor tashkilotlar vakillari kiradi. 

Mahalliy byudjet byudjet tizimida o’z o’rniga ega bo’lib, mahalliy hokimiyatni iqtisodiy 

imkoniyatlari va davlat taqsimoti hamda qayta taqsimot munosabatlaridagi egallagan o’rnini 

va rolini bildiradi. 

Mahalliy byudjet moliyasi tarkibida taqsimot, qayta taqsimot va nazorat funktsiyalari 

qanday darajada yo’lga qo’yilganini ifodalaydi. Mohiyati jihatidan mahalliy byudjet 

daromadlari va harajatlari vositasida amal qiladi. 

Bozor iqtisodiyotiga bosqichma-bosqich o’tish sharoitida mahalliy byudjet ijrosida 

ustuvorlikni mahalliy byudjet daromadlari tomoniga qaratilishi lozim. Mahalliy hokimiyatni 

hududiy iqtisodiyotini rivojlantirishdagi ishtiroki bozor iqtisodiyoti sharoitida faqat davlat 

korxona va tashkilotlarini emas, balki byudjet tizimidagi mahalliy byudjet daromadlari va 

harajatlarini boshqarishga qaratilishi kerak. Ya’ni cheklangan byudjet resurslarini oqilona 

joylashtirish va uning asosida samaradorlikka erishishdir. 

Mahalliy byudjet nafaqat byudjet tizimida, balki bozor iqtisodiyoti sharoitida hududiy 

iqtisodiyotni samarali olib borishda muhim o’rin egallaydi.  

Mahalliy byudjet - Davlat byudjetining tegishli viloyat, tuman, shahar pul mablag’lari 

jamg’armasini tashkil etuvchi bir qismi bo’lib, unda daromadlar manbaalari va ulardan 

tushgan tushumlar miqdorlari, shuninigdek moliya yil mobaynida aniq maqsadlar uchun 

ajratilgan mablag’lar sarfi yo’nalishlari va miqdori nazarda tutiladi. 

Mahalliy byudjetlar tizimi turli darajadagi byudjetlar va byudjetdan mablag’ oluvchilar 

yig’indisini, byudjetlarni tashkil etishni va tuzish printsiplarini, byudjet jarayonida ular 

o’rtasida, shuningdek byudjetlar hamda byudjet mablag’i oluvchilar o’rtasida vujudga 

keladigan o’zaro munosabatlarni o’zida ifodalaydi. Moliya yiliga mo’ljallangan barcha 

darajadagi byudjetlarni shakllantirish, ko’rib chiqish, qabul qilish va ularning ijrosi hisobotini 

yuritish respublika milliy valyutasi – so’mda amalga oshiriladi . 

 

1. Mahalliy byudjetlar davlat byudjetining tarkibiy qismi bo’lib, Qoraqolpog’iston 

respublikasi byudjeti, viloyatlar, shaharlar, tumanlar, Toshkent shahri byudjetlaridan 

iboratdir. 

2. Mahalliy byudjetlarni shakllantirish va boshqarish fanining mazmuni mahalliy 

hududlardan (viloyat, shahar, tuman) yalpi ichki mahsulotni taqsimlash, qayta taqsimlash, 

ushbu hududlarda xukumat o’z siyosatini amalga oshirish uchun mablag’lar manbaasin 

yaratish, daromad va harajatlarni tashkil etish boshqarishni o’rganishdan iborat bo’lgan 

YaIM- is’temol va jamg’arma fondlariga taqsimlanadi. qayta taqsimlash:  

- ishlab chiqarish va noishlab chiqarish sohalari o’rtasida. 

- iqtisodiy rejalar o’rtasida. 

- mulkchilik shakli o’rtasida. 

- davlat bilan aholi o’rtasida amalga oshiriladi. 

3. Mahalliy byudjetlarning vazifasi xukumat o’z siyosatini amalga oshirish uchun 

daromadlarni shakllantirish, ularning harajatlarini tashkil etish va ushbu tadbirlarni qonunlar 

asosida amalga oshirilishini nazorat qilishdan iborat. 

O’zbekiston Respublikasi Byudjet tizimining tarkibi quyidagilardan iborat : 

1. Davlat - Respublika va mahalliy byudjetlar; 

2. Byudjetdan mablag’ oluvchi tashkilot va muassasalar; 

3. Byudjetlarni tashkil etish va tuzish printsiplari; 

4. Byudjet jarayonida, ular o’rtasida byudjet organlari va byudjetdan mablag’ oluvchi 

muassasalar o’rtasidagi munosabatlar. 

Mahalliy byudjet tizmini boshqarishda O’zbekiston Respublikasi Vazirlar Mahkamasi 

quyidagi muhim vazifalarni bajaradi : 

1. Byudjet loyixasini ishlab chiqishni tashkil etadi va Oliy Majlis tasdig’iga kiritadi. 

2. Davlat byudjeti ijrosini tashkil etadi; 

3. O’zbekiston Respublikasi Moliya vazirligi va davlat boshqaruvi boshqa organlarining 

Davlat byudjetini ijro etish borasidagi ishlarni muvofiqlashtiradi va nazorat qiladi; 

4. Qonun hujjatlariga muvofiq boshqa vakolatlarni amalga oshiradi. 

Qoraqalpog’iston Respublikasi Jo’qorg’i kengesi va mahalliy hokimiyat vakillik organlari: 

-tegishli ravishda Qoraqalpog’iston Respublikasi byudjetini va mahalliy byudjetlarni qabul 

qiladi, shuningdek ularning ijrosi to’g’risidagi hisobotlarni tasdiqlaydi; 

-qonun hujjatlariga muvofiq mahalliy byudjetga tushadigan mahalliy soliqlar, yig’imlar va 

to’lovlar miqdorlarini hamda ular bo’yicha imtiyozlarni belgilaydi; 

-qonun hujjatlariga muvofiq boshqa vakolatlarni amalga oshiradi. 

Hududiy moliya organlari tomonidan viloyatlar, tumanlar, shaharlardagi byudjet 

tashkilotlarning byudjet mablag’lariga bo’lgan talabi o’rganib chiqilib, hudud bo’yicha 

muvofiqlashtirilib, yuqori moliya organlariga - Moliya Vazirligiga taqdim etiladi . 

 

 

O’zbekiston Respublikasi Moliya Vazirligining byudjet tizimini boshqarish sohasidagi 

vakolatlari quyidagicha: 

- davlat boshqaruvi boshqa organlarini byudjetning ijro etish borasidagi ishlarini 

muvofiqlashtiradi va nazorat qiladi; 

- Davlat byudjeti loyixasini tayyorlaydi; 

- byudjet tashkilotlari harajatlari smetasi va shtat jadvallarini ro’yxatdan o’tkazadi; 

- byudjet tashkiloti va muassasalarining byudjet mablag’laridan foydalanishini tartibga 

soluvchi normativ huquqiy hujjatlarni, shuningdek umummajburiy tusdagi boshqa 

huquqiy hujjatlarni qabul qiladi; 

- qonun hujjatlariga muvofiq boshqa vakolatlarni amalga oshiradi. 

Davlat byudjeti tasdiqlangandan so’ng, mahalliy byudjetlar viloyatlar, tumanlar, 

shaharlar, Halq Deputatlari kengashi tasdig’iga kiritiladi va ijrosi amalga oshiriladi.  

Mahalliy byudjetlarga ayrim daromadlarning birktirilganligi, mahalliy 

hokimiyatlarning byudjet mablag’larini o’z vaqtida va to’liq yig’ib olinishini ta’minlashga, 

mahalliy byudjetlarning daromadlar bazasini mustahkamlashga bo’lgan qiziqishini 

kuchaytiradi, O’zbekistonda mahalliy byudjetlarga biriktirilgan soliqlar har yili byudjet yili 

uchun alohida tasdiqlanadi. CHunonchi, O’zbekiston Respublikasi Oliy Majlis Senatining 2005 

yil 2 dekabrdagi «O’zbekiston Respublikasining 2006 yil davlat byudjeti to’g’risida»gi 99-1-

sonli qaroriga asosan 2006 yilda mahalliy byudjetlarga biriktirilgan daromadlar sifatida yer 

solig’i, mulk solig’i, suv resurslaridan foydalanganlik uchun soliq, boj to’lovlari va boshqa 

daromadlar (QQS, aktsiz, korxona va tashkilotlar daromadlaridan (foydasidan) olinadigan 

soliq, aholi daromadlaridan olinadigan soliqlardan tashqarii) belgilangan. 

Mahalliy byudjetlarning tartibga soluvchi daromadlari qatoriga yuqoridagi qarorga 

asosan, qo’shilgan qiymat solig’i, aktsiz, korxona va tashkilotlar foydasidan olinadigan soliq, 

aholi darodlaridan olinadigan soliq kiritilgan. 

Fondlarda jamg’arilgan mablag’lar qo’yidagi tadbirlarga ishlatilishi mumkin:  

- kooperatsiya usulida ko’rilayotgan ijtimoiy-madaniy ob’ektlar;  

- byudjetda belgilanmagan tadbirlar asosan obodonlashtirish bo’yicha;  

- byudjetning o’sgan joriy xarajatlarini qoplash limitlashtirilgan xarajatlardan tashqari 

mablag’lari; 

- daromad yig’ish rejasi bajarilmagan taqdirda – rejaviy tadbirlarga va boshqa ko’zda 

tutilmagan hollarda. 

Korxonalar va tashkilotlardan tushgan badallar mablag’lari asosan umummintaqaviy 

ahamiyatga ega bo’lgan ob’ektlarni ta’minotiga yo’naltirilishi kerak. 

 Mintaqaviy xo’jalikni rivojlantirish fondlari qo’yidagicha hamkorlik qiladi:  

- ijtimoiy – maishiy infratizimning rivojlanishiga qaratilgan mablag’lar birlashtiriladi;  

- o’zining xo’jalik faoliyatining ijobiy natijalarida mintaqaviy xokimliklarida 

manfaatdorligini ko’chaytiradi;  

- jamiyatimizning moliya va pul mablag’larini ishlatilish samaradorligini oshiradi;  

- mintaqadagi korxonalar va hokimliklarning iqtisodiy aloqalarini kuchaytiradi;  

- korxonalar vazifalariga taaluqli bo’lmagan tadbirlarni bajarishdan ozod etiladi. 

Xulosa. Mintaqa byudjeti rivojlanishining asosiy omillari davlatning iqtisodiy potentsiali, 

aholi sonining ko’payishi, urbanizatsiya jarayonining o’sishi bilan belgilanadi. Mintaqa 

byudjetlarining o’sishi to’g’ridan-to’g’ri urbanizatsiya bilan, ya’ni, ijtimoiy - maishiy 

infratizimining kengayishi bilan bog’liq. Umumiy hajmda shahar va ovullar byudjetlarining 

ulushi o’sadi. Oqibatda shahar byudjetlari xarajatlarini keskin o’sishiga olib keladi, 

shaharlarda aholi sonining o’sishi, turar-joy kurish, kommunal – maishiy va obodonlashtirish 

tadbirlarining hajmi keskin ko’payishiga olib keladi. Hozirgi vaqtda mahalliy sanoatni 

rivojlantirish va o’zining daromadlari hajmini ko’paytirishiga katta ahamiyat berilishi asosiy 

yo’nalishlardan biridir. 

